
ონლაინ კონფერენცია: „ფემიციდის პრევენცია და მონიტორინგი“ 
კონცეფცია
24 ნოემბერი, 2020 წელი

ქალთა მიმართ ძალადობის, ძალადობის მიზეზებისა და შედეგების შესახებ გაეროს სპეციალურმა მომხსენებელმა, დუბრავკა სიმონოვიჩმა 2015 წელს სახელმწიფოებს მოუწოდა, მიზანმიმართულად ემუშავათ გენდერული ნიშნით მოტივირებული ქალთა მკვლელობების თავიდან ასაცილებლად, დაენერგათ ფემიციდის შემთხვევებზე ეფექტიანი ზედამხედველობის სისტემა და ყოველი წლის 25 ნოემბერს წარმოედგინათ შემთხვევათა დეტალური ანალიზი. 
გაეროს სპეციალური მომხსენებლის რეკომენდაციის შესრულების მიზნით, საქართველოს სახალხო დამცველმა 2016 წელს გამოთქვა მზაობა, შეექმნა ფემიციდის მონიტორინგის მექანიზმი. შესაბამისად, აღნიშნული მექანიზმის ფარგლებში მინიჭებული მანდატის საშუალებით, სახალხო დამცველი ყოველწლიურად ახდენს ქალთა გენდერული ნიშნით მკვლელობების, მკვლელობის მცდელობისა და თვითმკვლელობამდე მიყვანის საქმეების ანალიზს, რათა იდენტიფიცირებულ იქნას ძალადობის მსხვერპლთა და დაზარალებულთა დაცვის მექანიზმის ხარვეზები და უწყებებისთვის გაიცეს შესაბამისი რეკომენდაციები. 
საქართველოს სახალხო დამცველის აპარატის მიერ ფემიციდის მონიტორინგის მექანიზმის ფარგლებში უკვე მომზადდა 5 სპეციალური ანგარიში[footnoteRef:1] და ფემიციდის პრევენციისა და მონიტორინგის საერთაშორისო გამოცდილების გაზიარების მიზნით განხორციელდა 3 კონფერენცია. გარდა ამისა, საქართველოს სახალხო დამცველმა სასამართლო საქმის მასალებზე დაყრდნობით მოახდინა 2014-2018 წლებში მომხდარი ფემიციდის შემთხვევების მონიტორინგი[footnoteRef:2], რომლის მიზანიც მიღწეული პროგრესის გაზომვა და გამოვლენილი ხარვეზების იდენტიფიცირება იყო.  [1:  ანგარიშები ხელმისაწვდომია შემდეგ ბმულზე: https://bit.ly/35Dvlk5]  [2:  ანგარიში მომზადდა ფემიციდზე ზედამხედველობის მექანიზმის ფარგლებში შექმნილი საკონსულტაციო საბჭოს რეკომენდაციის შესაბამისად. ] 

ონლაინ კონფერენცია მიზნად ისახავს მაქსიმალურად წარმოაჩინოს და განიხილოს საერთაშორისო პრაქტიკები ფემიციდის მონიტორინგის შემთხვევებზე, რათა მომავალში მონაცემების გასაუმჯობესებლად და მათი სისტემატიზაციისათვის ფემიციდის სტატისტიკის შეგროვება და ანალიზი მოხდეს ეფექტიანად, როგორც ადგილობრივ, ისე საერთაშორისო დონეზე. ონლაინ კონფერენციაზე მოწვეულნი იქნებიან სხვადასხვა ქვეყნის ადამიანის უფლებათა დაცვის ინსტიტუტები, გაეროს სპეციალური მომხსენებელი ქალთა მიმართ ძალადობის, ძალადობის მიზეზებისა და შედეგების შესახებ - დუბრავკა სიმონოვიჩი, გენდერის ადგილობრივი და საერთაშორისო ექსპერტები, გაეროს სააგენტოები, საელჩოები და დიპლომატიური კორპუსი, სამთავრობო უწყებებისა და სამოქალაქო საზოგადოების წარმომადგენლები და თემით დაინტერესებული სხვა პირები.  
ონლაინ კონფერენციაში მონაწილეობის მიღება შესაძლებელი იქნება პლატფორმა ZOOM მეშვეობით, რომლის ბმული მონაწილეებს მოგვიანებით გაეგზავნებათ. კონფერენცია უზრუნველყოფილი იქნება თარგმანით ქართულ, ინგლისურ და ესპანურ ენებზე. 
ონლაინ კონფერენცია ორგანიზებულია საქართველოს სახალხო დამცველის აპარატის მიერ, გაეროს ქალთა ორგანიზაციის ტექნიკური მხარდაჭერით. 

ონლაინ კონფერენცია: „ფემიციდის პრევენცია და მონიტორინგი“ 
დღის წესრიგი
Zoom ბმული: https://zoom.us/j/91549621315
	12:00 - 12:30
	კონფერენციის გახსნა და მისალმება  

	
	· ნინო ლომჯარია, საქართველოს სახალხო დამცველი
· საბინე მაჰლი, გაეროს მუდმივი კოორდინატორი საქართველოში
· ულრიკ თიდესტრომი, შვედეთის ელჩი საქართველოში 
· ლელა აქიაშვილი, საქართველოს პრემიერ-მინისტრის მრჩეველი ადამიანის უფლებებისა და გენდერული თანასწორობის საკითხებში  

	12:30 - 12:45
	სპეციალური მიმართვა: ფემიციდი გლობალურად - არსებული მდგომარეობა და გამოწვევები  

	
	დუბრავკა სიმონოვიჩი, გაეროს სპეციალური მომხსენებელი ქალთა მიმართ ძალადობის, ძალადობის მიზეზებისა და შედეგების შესახებ  

	12:45 - 13:20
	ფემიციდის პრევენცია და მონიტორინგი, ქვეყნების გამოცდილება   


	
	· თამარ დეკანოსიძე, ექსპერტი, საქართველო 
· ხუან ხოსე ბოკელი, არგენტინის ომბუდსმენი 
· ვედრანა ლაკმანოვიჩი, ქალთა ავტონომიური ცენტრი, სერბეთი
· საიდე მობაიედი, ფემიციდის მონიტორინგის საერთაშორისო ონლაინ პლატფორმა 
მოდერატორი:  ეკატერინე სხილაძე, სახალხო დამცველის მოადგილე  

	13:20 - 14:00
	დისკუსია

